
Häreta

lo & leduc

I weiss mis Passwort nid
Oder nüm, wie mes schribt
D Sicherheitsfrag isch
Wie d Chatz vo mim Grosi heisst
Salazar, Balthasar
Nei, das sitmmt beides nid

Das isch iz schono doof
Drbi hani sone App
Wo all mini Passwort het
Nur het die o e Code
Woni o nümme weiss
Aber d Nummer' isch hingerleit

Login per SMS
'Sch ja klar isch dr Akku läär
Het eigentlech mis Ladegrät
Geng scho e Waggel gha?

Lueg, öb ig es angers ha
I dr Schublade da
USB-C, HDMI, Mini Jack
Ah, da hets
No es nöis i Plastik verpackt
Wo isch mini Schäri?
Die isch doch im Etui, aber

Wo hanis häreta ta ta ta
Da isches nid

Wo hanis häreta ta ta ta
Da isches nid

Wo hanis häreta ta ta ta

Da isches nid

Wo hanis häreta ta ta ta
Da isches nid

Wo isch mi Schlüsselbund?
I weiss, dass är fürechunnt
D Frag isch nur
Wenn u wo
Und öb igs mitbechum'

Dr letscht hani nümme gfunde
Du hesch mir när dine gleit
I ha dir dä mal gä
Denn woni bi vereist
Ah, merci fürs Giesse no
Es het aus überläbt
Ok, nur dr Basilikum
Aber Tomate riesegro
Fuck, i muess usem Huus
Drum lani d Wohnig off'
Aber dunge gheit d Türe zue
Öpis dzwüsche due
Geit höchstens e Viertelstund



Wüu när sie usem Erste chunnt
Weiss grad nüm
Wie sie heisst
I hänk' ihre e Zedel uf
Aber Post-it hani keis
A4 Papier duets o, ok
Vo däm hani no viel
Drucke nie, ok
Itz nume no es Chläbi
När bini ready

Wo hanis häreta ta ta ta
Da isches nid

Wo hanis häreta ta ta ta
Da isches nid

Wo hanis häreta ta ta ta
Da isches nid

Wo hanis häreta ta ta ta
Da isches nid

Äxtra guet versorgt
E so
Dass i das sicher immer wieder finde

Äxtra guet versorgt
E so
Dass i das sicher immer wieder finde

Was isch dr Name
Vom erste Hund gsy
Vo dr Mère vo dire Mère?

Wo hei sich denn
Dini Eltere kenneglehrt?
I wän bisch verliebt gsy
Ir vierte Klass
Aber du hesches nie öperem gseit?
U wele Film hesch du
Aus ersts im Chino gseh?

